 "Андижон биокимё заводи" акциядорлик жамиятининг 2021 йил давомида бизнес-режасини бажарилиши ҳамда жамиятда олиб борилган ишлар бўйича жамият бошқаруви раисининг 
Ҳ И С О Б О Т И.
 "Андижон биокимё заводи" акциядорлик жамияти 2021 йил давомида 
199 млрд. 562 млн. 386 минг сўмлик товар махсулотлари ишлаб чиқарилиши режалаштирилган бўлиб, 181 млрд. 687 млн. 477 минг сўмлик махсулот ишлаб чиқарилди ва режа 91,0 фоизга бажарилди.

Озуқали этил спирти ишлаб чиқариш режаси 1450,0 минг далл белгиланган бўлиб, ҳақиқатда 1311,62 минг даллга бажарилди ёки режага нисбатан 89,6 фоиз миқдорида ишлаб чиқарилди.

Жамият 2021 йил давомида спирт ишлаб чиқариш бўйича қувватлардан фойдаланиш коэффиценти 69,0 фоизни ташкил этди.

Жамиятнинг 2021 йил давомида олинган соф фойдаси 6 млрд.
910 млн.586 минг сўмни ташкил этган бўлиб, бизнес режада 8 млрд. 968 млн. 334 минг сўм этиб белгиланган ва бизнес режа 77,1 фоизга бажарилди. 

Меҳнат унумдорлигидан фойдаланиш режада 498 млн. 906 минг сўмни ташкил этиб, ҳақиқатда 462 млн. 309 минг сўмни яни бизнес режа 92,7 фоизга бажарилди.

2022 йил 1 январь холати келиб, жамиятнинг омборида 52,6 минг дал ёки 
7 млрд. 860 млн. 266 минг 248 сўмлик тайёр маҳсулот қолдиғини ташкил этган. 

2022 йил 1 январь холатига жамиятнинг Бюджет олдидаги қарздорлик 
1 млрд. 613 млн. 442 минг сўмни, ишчи-хизматчиларга меҳнат ҳақ тўлаш бўйича қарздорлик 1 млрд. 214 млн. 307 минг сўмни ташкил этди. 

Шунингдек, Ўзбекистон Республикасининг “Акциядорлик жамиятлари ва акциядорлар-нинг ҳуқуқларини ҳимоя қилиш тўғрисида”ги Қонуни талаблари ҳамда 2021 йил 30 апрел кунги Ўзбекистон Республикаси Бош вазири А.Н.Арипов раисилигида ўтказилган мажлис баёни қарорига асосан  2020 йил якуни бўйича жамиятларнинг олинган соф фойдасидан дивидендлар  ва ажратмалар миқдорини белгилаш тўғрисидаги йиғилиш қарорига асосан  "Андижон биокимё заводи" акциядорлик жамиятининг 2020 йил якуни бўйича олинган соф фойданинг 75 фоизи яъни  6 млрд.45 млн. 880 минг сўмни шундан давлат улушига 5 млрд. 805 млн. 824 минг 572сўм дивиденд ҳисобланган. 

Йиғилиш қарори ижросини таъминлаш мақсадида жамиятнинг молиявий-иқтисодий холатидан қатъий назар жорий йилнинг июн-август ойларида жамият давлат улушига ҳисобланган дивиденд маблағини тўлиқ ва ўз муддатида давлат бюжетига ўтказиб берилган.

Ушбу ишлаб чиқарилиши режалаштирилган этил спиртини ишлаб чиқаришда ва сотишда қатор муаммолар мавжуд. 

2021 йил июнга  қадар жамият томонидан ишлаб чиқараётган этил спирти “Ўзбекистон Республикаси Алкоголь ва тамаки бозорини тартибга солиш ҳамда виночиликни ривожлантириш агентлиги” томонидан берилган тақсимот-нарядлар асосида сотилган эди.
Ўтган давр мобайнида Алкогол маҳсулоти ишлаб чиқарувчи заводлар томонидан белгиланган тартибда наряд асосида ажратилган этил спиртини сотиб олиниши тўлиқ ўзлаштирилмаган. Бунинг сабаби ўрганилганда, алькогол маҳсулоти ишлаб чиқарувчи корхоналар тўлиқ қувватда ишламаётганликларини ва ишлаб чиқарилган тайёр маҳсулотлари омборларда туриб қолаётганлиги билан изохладилар.

2021 йил 1 январ қадар Ўзбекистон Республикаси Вазирлар Махкамасининг 2010 йил 28 октябрдаги 239-сонли қарорига асосан ишлаб чиқарилаётган маҳсулот нархлари Ўзбекистон Республикаси Молия Вазирлиги томонидан тартибга солинган.

Ўзбекистон Республикаси Президентининг 2020 йил 23 июль кунги 
“Ўзбекистон Республикаси Алкоголь ва тамаки бозорини тартибга солиш ҳамда виночиликни ривожлантириш агентлиги фаолиятини ташкил этиш тўғрисида”ги ПҚ-4787-сонли карорига ҳамда Ўзбекистон Республикаси Президентининг 2021 йил 17 мартдаги “Юқори ликвидли ва монопол товарларни сотиш жараёнларига бозор механизмларини жорий этишни давом эттириш чора-тадбирлари тўғрисида ПҚ-5031-сон қарорига мувофиқ 2021 йил 15 июндан бошлаб истеъмол этил спирти ҳам ички бозорда фақат биржа савдолари орқали бозор тамойиллари асосида сотиш белгиланган.

Ўзбекистон Республикаси Вазирлар Махкамасининг 2018 йил 
13 сентябрдаги 731-сонли қарорига асосан 2018 йил 15 сентябрдан бошлаб, этил спиртининг асосий хом-ашёси буғдой биржа савдолари орқали чекловларсиз сотилиши белгиланган.

Ўзбекистон Республикаси Вазирлар Махкамасининг 2019 йил 
14 октябрдаги 866-сонли қарорига асосан 2019 йил 15 октябрдан бошлаб, буғдой истеъмолчиларининг барча тоифаларига фақат биржа савдолари орқали ҳеч қандай чекловларсиз сотишга рухсат этилди. Бунда, ғалланинг бошланғич нархи сотувчи томонидан амалдаги харид нархи, тайёрлаш, ташиш, сақлаш ва бошқа харажатлардан келиб чиққан ҳолда мустақил шакллантирилмоқда.

Дон комбинатлари томонидан биржа савдоларига  қўйилаётган буғдойни ун ишлаб чикарувчилар, балиқчилик ва товуқчилик билан шуғулланувчи фермер хўжаликлари ва спирт ишлаб чиқарувчи заводлар сотиб олади. Рақобат натижасида донни нархи ортиб кетиб дон етишмай колмоқда.
Товар  хом ашё биржада буғдой донининг сотиб олиш нархи юқори бўлганлиги етмагандай, бир марталик савдога қўйилган миқдор, жамиятнинг бир кунлик ишлаб чиқариш учун ҳам етарли эмас.
Шу билан бирга, ишлаб чиқарилаётган маҳсулот таннархининг 65-70 фоизини ташкил этувчи буғдой донининг сотиб олиш (Ўзбекистон Республикаси Товар хом ашё биржасининг сўнги нархлар котеровкасига асосан) нархи 3400-4200 сўмгача ортиб бораётгани эндиликда ишлаб чикарилаётган маҳсулот таннархига салбий таъсир кўрсатмоқда.

Шу билан бирга, жамиятнинг тайёр маҳсулотни биржа савдолари орқали сотишда, "Андижон биокимё заводи" акциядорлик жамияти Республикамизнинг чекка жанубий худудида жойлашганлиги туфайли мавжуд транспорт харажатларидан ташқари қўшимча биржа савдолари харажатлари спирт ишлаб чиқарувчи корхоналарни молиявий ахволига салбий таъсир кўрсатди.

Натижада, жамиятда айланма маблағлар етишмовчилиги хисобига, жорий йилнинг январь ойида ишлаб чиқариш жараёни тўхтатишга сабаб бўлди. 

Бу эса, белгиланган спирт ишлаб чиқариш режалари бажарилмаслиги, бизнес-режадаги кўрсаткичлари бажарилмаслигига  ишчи ва хизматчиларни ойлик маошларини вақтида берилмаслигига жамиятнинг бюджет олдидаги мажбуриятларни бажарилмаслигига, бир сўз билан айтганда иқтисодий таназзулга олиб келиши ва 400 нафар ишчи ходимларни ишсиз қолиши эхтимоли жуда юқори бўлиб қолмоқда. 

